
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

লিয়র নৃপতির উপাখ্যান।
২১৩


হওয়াতে পুর হইতে বিনির্গম দুষ্কর ব্যাপার হইয়া উঠিল। জ্যেষ্ঠ ও মধ্যমা তনয়া অসার নরনাথের তর্জ্জনে সন্ত্রস্ত হইয়া বরং বিরক্ত ভাবে অনুচর রহিত করিবার নিমিত্ত বারম্বার ভর্ৎসন করিতে লাগিল তাহাতে রাজা সাতিশয় খিন্ন হইয়া প্রতিজ্ঞা করিলেন এই কৃতঘ্ন দুহিতাদের নিকট আর এক নিমেষও অবস্থান করিব না ইহাদের সহিত একত্র অবস্থিতি অপেক্ষা গৃহ বহির্ভাগে গমন পূর্ব্বক বাত্যার সহিত সাক্ষাৎ করিয়া ছিন্ন ভিন্ন বিপন্ন হওয়া বরং শ্রেয়স্কর। তৎক্ষণাৎ বাটী হইতে বহির্গত হইবার নিমিত্ত ভৃত্যদিগকে অশ্ব আনয়ন করিতে আজ্ঞা দিলেন। কন্যারা এ কথা শুনিয়া এতাবন্মাত্র উক্তি করিল কেহ স্বেচ্ছা পূর্ব্বক আপনাকে বিপদে নিক্ষিপ্ত করিলে স্বেচ্ছাচারিত্বের দণ্ড আপনিই বিধান করে কিন্তু পর ক্ষণে পিতা ভবন বিসর্জ্জন পুরঃসর বহির্দেশে ঘোরতর তিমিরাচ্ছন্ন প্রবল বাত্যায় মহা ভয়ঙ্কর বর্ত্মে নির্গত হইলেন একবারও নিবারণ করিল না বরং বিদায় দিয়া দ্বার বদ্ধ করত আপদ্ দূর হইল এতাদৃক্ জ্ঞান করিতে লাগিল।

 লিয়র তনয়ার আলয় হইতে যখন বহির্গত হইলেন তখন প্রচণ্ড পবন মহাবেগে বহমান ও মুষল ধারে বারি বর্ষণ হইতে ছিল। রাজা ঝড় বৃষ্টিতে নিরাশ্রয় হইয়া পথে ভ্রমণ করিতে লাগিলেন। তাহাতে সাতিশয় ক্লেশ হইলেও কন্যাদ্বয়ের বাগ্যন্ত্রণার তুল্য অসহ্য বোধ করিলেন না। বাটীর বহির্ভাগে আসিয়া কিঞ্চিদ্দূরবর্ত্তী হইলে চতুর্দিকে বহু ক্রোশ পরিমিত স্থান মধ্যে একটা বৃক্ষও আশ্রয় পাইলেন না, নিরাশ্রয়ে প্রবল বাত্যার আঘাত এবং বারি ধারা সহিষ্ণুতা করত ভ্রমণ করিতে লাগিলেন। ভয়ঙ্কর মেঘ গর্জ্জনে ও বিদ্যুতের দ্যুতিতে তাহার ভয় হইল না। কন্যাদের কৃতঘ্নতা স্মরণ হওয়াতে ঐ সকল উৎপাত সামান্য জ্ঞান হইতে লাগিল। রাজা ঘোর নিশা সময় নিরাশ্রয়ে বিপদ ভোগ করিতে২ শোকাবেগে কহিতে

		 এই পাতা শেষ সম্পাদিত হয়েছে ১৪:৫৫টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

